Beim Kukruzliesche

Am Owed iss die Reih’

Bei uns forr‘s Kukruzliesche.

Do kann mer aa uff eemol glei

Die ganzi Nochberschaft vrwische,

Es wird debei gar fill vrzahlt

Un manch Spassettl g'mach,
es werre Wunde g’heelt

Un g’redt vum nachschte Tach.

Sie sitze beinanner so scheen
Die G’sellschaft, jung un alt;

Es wenzle sich die Kleen

In de Lische — so lang’s ne gfallt.

Die Jugend, die Buwe un Mad,
Sinn froh un singe voll Luscht;
Ihre Lieder aus Hecke un Heed -
De Alde schwellt’s in de Bruscht.

Die Luft is kiehl, de Mond scheint hell,
Die Aring klingt schun wehmietich;
Doch Feierowed wird’s net so schnell-
Sie liesche un liesche un freie sich.

An’s Hemmgehn wird erscht dann gedenkt,
Wann jemand e rote Kolwe find.

De P’hedr ‘m Wawi noch e Pussl schenkt;
Dann jedes in sei Bett verschwind.

Weil morje iss e neie Tach:

Um vier sinn se schunn uff de Fiel3;
Fast zwanzich Stunne wiedr wach -
Beim Nochber die Reih jetzt iss.

